
 

 
Grupo Provincial Socialista 

Rúa Progreso, 32 – 2º andar 
32003 Ourense 

Tlf. 988 385 203 Tlf/Fax. 988 385 178 

 

email: gruposocialista@depourense.es 
facebook: gruposocialista.depourense 
twitter: SocialistaDepou 

 
 
 
MÓNICA VÁZQUEZ BLANCO, deputada provincial do GRUPO SOCIALISTA 
da Deputación de Ourense, en base ó previsto na Lei de Bases Reguladora do 
Réxime Local, ó artigo 91 e 97, entre outros, do R.O.F. e ó Regulamento da 
Corporación presenta unha MOCIÓN CONTRA A PRIVATIZACIÓN DOS 
REXISTROS CIVÍS, que espera sexa incluída na sesión plenaria en base á 
seguinte: 
 

EXPOSICIÓN DE MOTIVOS 

 

O Rexistro Civil foi creado por lei o 17 de xuño de 1870 como consecuencia da 
necesidade de dotarse dun rexistro no que anotar todos os datos dos españois, 
fosen ou non católicos, xa que ata entón era só a Igrexa a que inscribía os 
nacementos. Esta necesidade ten a súa orixe na aprobación pola I República 
da liberdade de culto na Constitución de 1869. 

O Rexistro Civil é un servizo público e gratuíto dende a súa creación, obtendo 
unha valoración moi positiva, en comparación con outros servizos públicos 
administrativos, no informe titulado "La importancia de los Servicios Públicos  
en el no Bienestar de los Ciudadanos" elaborado en Maio de 2013 polo 
Observatorio de Calidade dos Servizos Públicos, pertencente ao Ministerio de 
Economía e Facenda e Administracións Públicas. 

O Goberno de España pretende, co Proxecto de Lei de medidas de reforma 
administrativa no ámbito da Administración de Xustiza e do Rexistro Civil, 
privatizar o Rexistro Civil e entregarllo aos Rexistradores Mercantís e da 
Propiedade, e iso supoñerá que a cidadanía terá que pagar un arancel ao 
Rexistrador ou Notario por todo tipo de actos que actualmente son gratuítos e 
que afectan á esfera máis íntima de dereitos e vontades das persoas, é dicir, o 
que ata agora foi un servizo público vai acabar sendo un negocio para uns 
poucos. 
 
 
Polo anteriormente exposto, o Grupo Provincial Socialista somete a 
consideración do Pleno a seguinte PROPOSTA DE ACORDO: 
 
1.- Rexeitar a asignación dos Rexistros Civís aos Rexistradores da 
Propiedade e Mercantís, por ser unha privatización encuberta dun servizo 
público esencial como é o Rexistro Civil. 
 
2.- Rexeitar a posible mercantilización dos datos persoais das cidadás e 
cidadáns da nosa provincia. 

3.- Esixir que calquera reforma do Rexistro Civil manteña a gratuidade de 
todos os trámites e certificacións, tal e como acontece na actualidade. 
 
4.- Dirixir o presente acordo ao Sr. Ministro de Xustiza, instándolle a que 
dea marcha atrás nas súas  pretensións de privatizar os Rexistros Civís e 

que continúen sendo un Servizo Público e de calidade, como ata agora. 
 

 
 
En Ourense a 24 de marzo de 2015  
 
 
 
 

 
Asdo.:  Mónica Vázquez Blanco 

 
 

 
 
 
 
 
 
 
 
 
 
 
 
 
 
 
-SR. PRESIDENTE DA DEPUTACIÓN PROVINCIAL DE OURENSE 


